
GİRİŞ


           Müasir Amerika iqtisadiyyatının kökləri 16, 17 və 18-ci əsrlərdə qazanc dalınca bu qitəyə gələn avropalı məskunlara qədər gedib çıxır. Yeni dünya o zaman uğurlu müstəmləkə iqtisadiyyatından əvvəlcə kiçik müstəqil fermer iqtisadiyyatına, daha sonralar isə tədricən yüksək səviyyəli mürəkkəb sənaye iqtisadiyyatına çevrilmişdir. Bu təkamül ərzində Birləşmiş Ştatlar öz inkişafını izləyən son dərəcə mürəkkəb institutlar inkişaf etdirmişdir. Dövlətin iqtisadiyyata cəlb olunması məsələsi əsas mövzu olaraq qalsa da, bu cəlb olunmanın hüdudları ümumən getdikcə genişlənmişdir. 
           ABŞ dünya iqtisadiyyatının sözsüz lideri olub, istehsalda və iqtisadi inkişafda bütün ölkələri üstələyir. ABŞ sənayə mal və xidmətlərinin dünyada  ən iri istehsalçısıdır.  Dünyanın  ÜDM - da ölkənin payı  25%,  dünya  ixracında  12,6 % - dir. 1996 - cı  ildən 2000 - ci ilə qədər dövlətin real ÜDM artımı digər inkişaf etmiş ölkələrilə  müqayisədə daha yüksək idi. 2000 - ci ildə o 5% təşkil etmişdir (Kanadada  4,7%,  Almaniyada 3,1,  Böyük  Britaniyada 3%).  Bu,    1984 - cü ildən sonra  ən  yüksək  göstərici idi.  Iqtisadi  artım  templərinin yüksəlməsinə ev təsərrufatı sektorunda istehlak tələbinin artımı (5,3%) və ümumi yatırımların əsas kapitalda artıma (10,2%) səbəb olmuşdur.  Qeyd etmək  lazımdır ki,  2001 - ci ildə ÜDM –in artım tempi dərhal ikinci rübdə 5,6% - dən üçüncü rübdə  2,7% - ə   düşmüş (gözləndiyindən də güclü şəkildə – 3,6%) və son altı ildə ən aşağı səviyyəyə  enmişdir. Gözlənilən 5,1%  əvəzinə 2001 - ci ildə  iqtisadi  artım  3% olmuşdur.  Real ÜDM - in 1996 - cı ildən 2001 - ci ilə qədərki artım  dinamikası  Amerika iqtisadiyyatının dövriliyini və 2001 - ci ilin enisini təsdiq edir. Artıq 2002 və 2003 - ci illərdə artım 2,3% - ə qədər azalmışdır.

     ABŞ - da real ÜDM - un artımı ,  %
	1996
	3,6

	1997
	4,4

	1998
	4,4

	1999
	4,2

	2000
	5,0

	2001
	3,0

	2002
	2,3

	2003
	2,3









2000 - ci ildə ABŞ – ın xarici ticarətində mal və xidmətlərin balans kəsiri özünün bütün tarixindəki ən maksimal səviyyəsinə – 368,9 milyard dollara çatmışdır (1999 - cu ildə 265 milyard dollar). Kəsirin artması bütünlüklə  malların  xarici  ticarəti  hesabına baş verdi. Malların idxalının  onların  ixracından üstünlüyü 449 milyard dollar təşkil etdi,  yəni 100 milyard dollardan çox artdı,  xidmətlərin  balansı üzrə müsbət saldo isə dəyişməz qaldı. ABŞ - ın cari əməliyyatlarının hesab kəsiri  ÜDM 4,3% - ni təşkil etdi. 1999 - cu ildə bu rəqəm 3,4% idi. Xarici əlaqələrin balanslaşdırılmazlığının əsas mənbələri Yaponiya, Qərbi Avropa  və  yeni  sənaye ölkələri  ilə  ticarətdəki passivlərdir. Dünya üzrə bütün birbaşa xarici investisiyaların üçdə biri ABŞ -ın payına düşür. Son onillikdə ölkəyə  yatırılan  birbaşa  xarici  investisiyalar  hər il  artırdı.  1996 - cı ildə onlar 77 milyard dollar, 1998 - ci  ildə 189 milyard dollar olmuş, 1999 - cu ildə  rekord səviyyyə  277,5 milyard dollara çatmışlar.

  1.ABŞ  iqtisadiyyatı  və  onun  inkişaf  mərhələləri

         Şimali Amerika məkanının 85%-i ABŞ, Kanada və Meksikanın payını düşür.
         ABŞ ərazi bölgüsünə görə 50 ştatdan ibarətdir. Bu ştatlar: Aydaxo, Ayova, Alyaska, Vayominq, Vaşinqton, Vermont, Virciniya, Viskonsin, Arizona, Arkanzas, Havayi, Delaver, Corciya, Qərbi Virciniya, İllinoys, İndiana, Koliforniya, Kkanzas, Kentukki, Kolorado, Konnektikul, Luiziana, Massaçusets, Minnesota, Missisipi, Missuri, Miçiqan, Montana, Men, Merilend, Nebraska, Nevada, Nyu – Qempşir, Nyu – Cersi, Nnyu – York, Nyu – Meksiko, Ohayo, Oklaxoma, Oreqon, Pensilvaniya, Rod – Aylend, Şimali Dakota, Şimali Karolina, Tennessi, Texas, Florida, Cənubi Dakota, Cənubi Karolina, Yuta.
         Br çox dövlət quruculuğunda, sosial – iqtisadi tənzimləmələrdə bu ştatların müstəqilliyi olsa da federasiyadan çıxmaq, bir biri ilə müəyyən razılığa girmək, beynəlxalq müqavilələrə qoşulmaq hüququ yoxdur.
       Amerika milləti kütləvi mühacirlik, boş torpaqların özünə işçi qüvvəsi cəlb etməsi, yüksək əmək haqqının olması, siyasi sərbəstlik və s. sayəsində yaranmışdır. XX əsrin axırına ABŞ – ın əhalisini irqi baxımdan dörd qrupa bölmək olar : ağlar, afrikalılar, Latın Amerikasından və Asiyadan olanlar. Əhalinin təqribən 84% - ni ağlar təşkil edir. Bunlar əsasən İngiltərədən, İrlandiyadan, Şotlandiyadan, Almaniyadan, İtaliyadan gələnlər. Afrika mənşəli olan (vaxtı ilə qul kimi gətirilmişdir) amerikalılar təqribən 12% - dir. Latın Amerikası ölkələrindən (Argentina, Braziliya, Kolumbiya, Kuba, Peru, Çili və s. 24 – dən çox ölkələrdir) olanlar üçüncü yeri tutur. Son dövrlərdə ağların xüsusi çəkisi azalır, Asiya mənşəli əhalinin sayı artır.  
          1991 – 2001 – ci illərdə kənardan bura gələn əhalinin sayı 8,1 mln. nəfər təşkil etmişdi.
         ABŞ dövlət quruluşuna görə prezidentli federativ respublikadır. Qanunvericilik orqan iki palatalı konqresdən ibarətdir, dövlət başçısı prezidentdir – 4 ilə seçilir.

         ABŞ ərazisinə və əhalinin sayına görə ən böyük dövlətlərdən biri olub, dünya təsərrufatında xüsusi mövqeyə malikdir. 2005 – ci ilin məlumatına görə 9363 min kv.km. əraziyə, 298,2 mln. nəfər əhaliyə malikdir. 2050 – ci ildə ABŞ – ın əhalisi 402,4 mln. nəfər olacaqdır.
         ABŞ –ın ərazisi 3 hissədən ibarətdir;
1) əsas ərazi sahəsi 7830 min kv.km. Şimali Kanada, cənubdan Meksika ilə, şərqdən Atlantik okean, qərbdən Sakit okeanla hemserheddir.
2) Alyaska – 1530 min kv.km. Şimali Amerikanın şimal – qərbində yerləşir, cənubdan Kanada, qərbdən və cənubdan Sakit okean, şimaldan Şimal Buzlu okeanla hemserheddir.
3) Havay  adaları – Sakit okeanda 24 adadan ibarət 16,8 min kv.km. ərazini əhatə edir. Bunlardan əlavə ABŞ bir çox digər ərazilərədə sahibdir; Karib dənizində Puerto-Rika və Virgin adaları (8,9 min kv.km və 352 kv.km); Sakit okeanda – Quam (549 kv.km), Şərqi Samoa və Mikroneziya (1,8 min kv.km) – Karolin, Marşal adaları da bura daxildir.
         ABŞ öz təsərrufatının (iqtisadiyyatının) həcminə görə hər hansı bir İEÖ – dən irəlidədir. Ərazisinə görə Rusiya, Kanada və Çindən sonra 4 – cü, əhalinin sayına görə isə Çin və Hindistandan sonra 3 – cü yerdədir. 2005 – ci ilin məlumatına görə ABŞ – ın ÜDM – in həcmi 12455,8 mlrd. dollardır. Bu, Yaponiyadakından 2,7, Almaniyadan 4,4, Fransadan 5,8, Britaniyadan 5,6 dəfə artıqdır.
         Hər nəfərə düşən ÜDM – in həcminə görə - 42081 dol. ABŞ, Lüksemburq, İsveçrə, Norveç, Danimarka, İrlandiya və s. – dən sonra 9 – cu yerdədir.(2005)
         ABŞ – ın iqtisadi inkişafının hazırki səviyyəsi uzun bir tarixi dövrün məhsuludur. Ölkənin zəngin neft, təbii qaz, daş kömür, əlvan və qiymətli metal ehtiyatları mövcuddur. Ölkənin əsas kənd təsərrufatı rayonlarında əlverişli iqlim şəraitinin və münbit torpaqlarının olması məhsuldar kənd təsərrufatı yaradılmasına imkan vermişdir. Məhz elə bunun sayəsində də ölkədə demək olar ki, bütün növ kənd təsərrufatı məhsulları istehsal olunur.
         XX əsrin ortalarından ABŞ – ın dünya iqtisadiyyatında liderlik etməsi ilk 

növbədə dünya təsərrufatındakı qüvvələrin dəyişməsindən irəli gəlmişdir.       
         Belə ki, birinci və ikinci dünya müharibələrinə Amerika birbaşa qoşulmadığı halda, Avropa dövlətlərinin iqtisadiyyatı müharibələrə məruz qalmış, liderlik uğrundakı rəqabət qabiliyyətini itirmişlər. ABŞ isə azad bazar münasibətləri və lazımı səviyyədə dövlətin iqtisadiyyata qarışması ilə öz mövqeyini möhkəmlətmişdir.
         2000 – ci ildə ölkədə 25 mln. firma fəaliyyət göstərmişdir. Bunun 5 milyonu korporasiya, 2 milyonu tərəfdaşlıq, 17,9 milyonu fərdi müəssisə kimi mövcud olmuşdur. Cəmi məhsul satışının 86% - i korporasiyaların payına düşmüşdür.
         Nəqliyyat. ABŞ – da yüksək nəqliyyat kompleksi formalaşmışdır. Bu sahədə 4, 2 mln. nəfər adam çalışır. Dəmir yolu şəbəkəsi 586 min km, boru kəmərləri 263 min km, avtomobil yolları 7, 3 mln km. təşkil edir. Dəniz ticarəti limanında 5,3 min gəmi mövcuddur. Amerika bayrağı altında 31 min gəmi üzür.
         Iqtisadi inkişafın dövrləri. Hər hansı bir sahədə və eləcədə iqtisadi inkişaf sahəsində qanunauyğun olaraq müəyyən cəhətlər, xüsusiyyətlər əsasında ayrı – ayrı dövrlər araşdırılır. Bu dövrlər nisbi mənada bir – birindən fərqlənirlər. XX əsrin əvvəllərindən ABŞ – ın dünya təsərrufatındakı mövqeyi, tətbiq olunan texnologiyanın xarakteri, iqtisadiyyatın dövlət tərəfindən tənzimlənməsindəki məqsədi və s. baxımdan bir neçə dövrü fərqləndirmək olar.
         Birinci dövr – 1929 – 1933 – cü illərin dünya iqtisadi böhranından sonrakı illərdir. XX əsrin əvvəllərində ABŞ qabaqcıl dünya ölkələri sırasında idi. Amerikanın iqtisadiyyatı birinci dünya meharibəsindən (1914 – 1933) sonra demək olar ki, sabit inkişaf gedirdi. Hətta “firavan”, “daimi inkişaf” nəzəriyyəsi yaranmışdır. Lakin 1929 – 1933 – cü illərdəki, iqtisadi böhranlar bütün bu amilləri pozdu. Böhran Nyu – Yorkdan fond birjasından başlayaraq, bütün bank sistemini, sənayeni, kənd təsərrufatını əhatə edirdi. 1932 – ci ildə ABŞ – ın sənaye məhsullarının həcmi 46% (çuğun istehsalı – 79%, polad – 76%, avtomobil sənayesi – 80%) azalmışdır. 279 donma peçindən ancaq 44 – ü işləyirdi. Həmin illərdə 135 min ticarət, sənaye,maliyyə müəssisəsi iflasa uğramış, 5760 bank dağılmışdır. 

Tək 1932 – ci ildə Korparasiyalara dəyən zərər 3,2 mlrd. dollar olmuşdur.
         1 mln.fermer təsərrufatı dağılmışdır. Ölkə 1911 – ci ilin səviyyəsinə düşmüşdür. Işsizlərin sayı sürətlə artırdı, işsizlər şəhərdən kənara yaşik taxtalarından düzəldilmiş evlərə (Quver şəhərciyinə) köçürülürdü. Həmin dövrdə ABŞ – da dövlətin iqtisadiyyata, xüsusən biznesin işinə qarışmaması (birinci dünya müharibəsi dövründə isə belə deyildi), “Amerika fərdiyyəçilik” fəlsəfəsi höküm sürürdü.
         O vaxt Amerikanın prezidenti Herbert Quver (1874 – 1964) ilk növbədə ticarət himayədarlığı ilə kifayətlənərək belə hesab edirdi ki, böhran 60 günə avtomatik olaraq ötüşəcəkdir (aydındır ki, onun ümidləri özünü doğrultmadı).
         Kütləvi mitinqlər, tətillər artırdı. 1930 – cü ildə tətil iştirakçılarının sayı 1 mln nəfərdən artıq idi. Müflişləşmənin qarşısının almaq üçün 1931 – ci ildə bankların, sənaye və nəqliyyat müəssisələrinin dövlət tərəfindən kreditləşdilməsinə kömək edilirdi. Bu məqsədlə 3,5 mlrd.dollar kapitala malik Milli Kredit Korporasiyası yaradılmışdır. 
          Aydındır ki, Amerika kimi böyük bir dövlətin böhrandan çıxması üçün bu kimi tədbirlər kifayət edə bilməzdi. Sosial ziddiyətlər daha da kəskinləşirdi. 1933 – cü ilin mart ayına işsizlərin sayı 17 mln. nəfərə çatmışdı.
         Belə bir dövrdə 1933 – cü ildə Franklin Delano Ruzvelt (1882 – 1954) ABŞ – ın prezidenti seçilmişdir. Belə bir iqtisadi çətinlikdən çıxmaq üçün daha ciddi, köklü tədbirlər, islahatlar tələb olunurdu. Odur ki, Ruzvelt hökeməti çox geniş miqyaslı islahatlar həyata keçirilməsini planlaşdırmışdır. Bu da tarixdə “Ruzveltin yeni kursu” adı ilə məhşurlaşmışdır. Artıq mart ayının 9-da Konqresin xüsusi sessiyasında “Yeni kursun” əsas siyasəti müəyyənləşdirildi. Ruzvelt, Quverin “Kobud fərdiyəçilik” siyasətini inkar edərək böhrandan çıxmaqda iqtisadiyyatın planlaşdırılması, daxildə barışıq – sülh, başqa ölkələrdə xeyirxah qonşuluq siyasətini əsas götürürdü.
         “Yeni kursun” nəzəri əsasını məşhur inglis iqtisadçısı Con Meyard Keynsin (1883 – 1946) təlimi təşkil edirdi. 

         Həmin təlimə əsasən Ruzveltin islahatında dövlətin ictimai təkrar istehsalı prosesinə qarışmasına üstünlük verilirdi. 
         1933 – 1935 -  ci illərdə ilk növbədə bank və maliyyə sisteminin sağlamlaşdırılması üçün xaricə qızıl aparılması, bank biletlərinin qızıla dəyişdirilməsi qadağan edildi. Bütün banklar bağlanmışdı (hətda bir çox ictimai xadimlər və siyasətçilər bankların milliləşdirilməsini də təklif edirdilər (əlbətdə, Ruzvelt bu təklifi məqbul hesab etmədi). Federal ehtiyat sistemi yaradılmışdır.
         Bank sisteminin təmərgüzləşməsi nəticəsində bankların sayı 25 mindən 15 minə endirilmişdir. 1933 – cü ildə “ Milli sənayenin bərpa edilməsi barədə” qanun qəbul edilmişdir. Bu qanunun həyata keçirilməsi üçün müəyyən səviyyədə işçi qrupu yaradılmış (iri maliyyə oliqarxiyalarının nümayəndələri, iqtisadçılar, Amerika Əmək Federasiyasının nümayəndələri və s.) və onlar da dövlət tənzimləmə sistemindən geniş istifadə etmişlər. Burada “düzgün rəqabət kodeksi”  əsas götürülürdü (rəqabət, məşğulluq və muzdlu işləmək qaydaları müəyyən edilirdi).
         Bütün sənaye müəssisələri birlikləri 17 qrupa bölünürdü. Bunların hamısı da belə bir kodeks hazırlamalı idi. Hər bir müəssisənin kodeksində istehsalın həcmi, əmək haqqının səviyyəsi, iş həftəsinin davamiyyəti, məhsulun satış bazarı vahid qiymət siyasəti, iş şəraiti göstərilirdi. Beləliklə Amerika sənayesi və ticarətin 99% - ni əhatə edən 746 kodeks təsdiq edilmişdir.
         Həmin qanunun 2 – ci və 3 – cü bölmələrində isə vergiyə cəlb etmə formaları, ictimai işlə təmin olunma fondu, işsizliklə mübarizə (əmək düşərgələrinin yaradılması) və s. əks olunurdu. Bu qanuna əsasən iri inhisarların mövqeyi xeyli möhləmləndirildi. Həmin vaxtlar ikinci qanun “kənd təsərrufatının tənzim edilməsi haqqında qanun”  (1933) idi. Buna qanuna əsasən:
1) Kənd təsəsrrufatı məhsullarının qiymətləri nisbətən artırıldı
2) Fermerlərin borcu maliyyələşdirildi (1933 – cü ilin əvvəlinə 12 milyard dollar idi)

3) Infilyasiya tədbirləri həyata keçirildi (fermerlərə 2 milyard dollar kredit verilmişdir)
         Bütün bunlarla yanaşı 1935 – ci ildə “yeni kurs” çətinliklərlə rastlaşmalı oldu. 1933 – 1939 – cu illərdə 8 mln. nəfərdən çox tətil etmişdilər. 1936 – cı ildə Amerika fəhlələrinin cəmiyyətini yarada bildilər. Beləliklə, 1935 – ci ilin iyul ayının 5 – də Ruzvelt əmək munasibətlər barədə milli akta imza atdı (senator R.Vaqnerin adı ilə bağlı olaraq bu Vaqner qanunu adlanır). 
         Bir müddətdən sonra sosial təminat barədə qanun qəbul edilmişdir. 1938 – ci ildə “Ədalətli əmək şəraiti haqqında qanun” qəbul edilmişdir. Bu qanuna əsasən uşaq əməyindən istifadə qadağan edilmişdir. Vahid əmək haqqı norması, əmək haqqının minimum və maksimun həddi müəyyənləşdirilmiş və iş həftəsinin həddi 44 saata müəyyən edilmişdir. Ruzveltin “yeni kursunda” əhalinin bütün təbəqələrinin mənafeyinə diqqət verilirdi.
         Ruzvelt siyasətində Dövlət İnhisarçı Kapitalizmin Liberal İslahatçı inkişafının xüsusiyyətləri də əks olunurdu. ”Yeni kursun” ətrafında geniş liberal – demokratik qüvvələr birləşirdi. Odur ki, 1936 – cı ildə Ali məhkəmədə də islahat aparılmışdır.
         Ikinci dövr – ikinci dünya müharibəsinin qurtardığıvaxtdan 50 – ci illərin axırlarınadək olan müddəti əhatə edir. Bu dövrün əsas xarakterik cəhəti ondan ibarətdir ki, həmin müddətdə ABŞ iqtisadiyyatının əsas istiqaməti xalqın tələbatının ödənilməsinə yönəldilmişdir. Istehlak tələbinin rolunun artması və iqtisadi artımın hərəkətverici qüvvəsinə çevrilməsi genişlənirdi.
         Beynəlxalq planda isə həmin dövrü ABŞ – ın üstünlüyü dövrü adlandırmaq olar (1953 – cü ildə ABŞ dünya üzrə emal sənayesinin 55,3% - ni öz əlində cəmləşdirirdi). ABŞ həmin dövrdə Marşal planı əsasında Qərbi Avropanın bərpasına və bu ölkələrə borc və məhsuldar kapitalı göndərilməsinə də fəal köməklik edirdi.
         Üçüncü dövr – 1957 – 1958 – ci illərin böhranı ilə başlayıb 1973 – 1975 – ci illərin böhranınadək davam edir.

    Həmin dövrdə ABŞ – da konveyer üsulu ilə istehsal daha da genişlənirdi və kütləvi istehlak üçün standart məhsul istehsalı artırılırdı. ABŞ – da dövlət tənzimlənməsində Keyns nəzəriyyəsi daha üstünlük verilirdi. Bu dövrdə dünya iqtisadiyyatında ABŞ – ın xüsusi çəkisi də dəyişmişdir. Belə ki, dünya üzrə ümümi milli məhsulda ABŞ – ın payı 1960 – cı ildəki 26% - dən 1970 – ci ildə 23% - ə enmişdir. Emal sənayesi məhsulunun istehsalı isə 1963 – cü ildəki 30,2% - dən 1970 – 1973 – cü illərdə 24,5% - dək azalmışdır. Həmin dövrdə ABŞ üçün kiçik tərəfdaş hesab edilən Qərbi Avropa dövlətləri və Yaponiya dünya bazarında və daxili bazarda onun fəal rəqibinə çevrilirdilər. Həmçinin bu dövrdə dollar ilə yanaşı, Almaniya markası, Yaponiya və digər valyutalar da beynəlxalq hesablaşmalar hüququ (statusu) almışdırlar.
         Dördüncü dövr – 70- ci illərin axırlarından başların. Bu dövrdə bir çox xammaların dünya qiymətləri artmışdır. Ona görə də, yeni texnologiyaya keçməyə zərurət yaranmışdır. İqtisadiyyatın tənzimləməsində pul siyasətinin rolu əsaslı sürətdə genişlənmişdir.
          Beşinci dövrdəki on illiklərdə dünya təsərufatında ABŞ – ın mövqeyi bir çox amillərlə səciyyələnir. Bu amillərdə biri ondan ibarətdir ki, yeni  sənaye sahələri, texnologiya yaradılma sahəsində ABŞ ilə qərb ölkələri və Şərqi Asiya ölkələri (Yaponiya, Çin, İndoneziya, Tayvan, C.Koreya, Malaziya, Sinqapur və s.) arasındakı kəskin fərqlər müəyyən qədər azalmışdır. Hərbi xərclərin artması, vergüllərin azalması büdcə kəsərini artırmışdır.Büdcə qıtlığı 1980 –ci ildəki 70 mlrd.dollardan 1992 – ci ildə 290 mlrd. dollara çatmış, 1995 ci ildə 164 mlrd dollara bərabər olmuşdur. Bununla yanaşı ABŞ – ın daxili borcu da artmışdır. Bu daxili borcları ödəmək üçün dövlət yeni istiqrazlar buraxılmalı olmuşdur ki, bununla da investisiya üçün zəruri olan pul vəsaitinin artırılmasına imkan yaranmışdır. Bu məbləğ 4 trln. dollardan artıq idi. Həmin dövrdə ABŞ – ın dövlət borcu ÜDM – un yarısından çoxu qədər olmuşdur (1980 - ci ildə 27,2%, 1995 – ci ildə 68% təşkil etmişdir). Qeyd etmək maraqlıdır ki, həmin borcun faizi ABŞ – ın təhsil, elm, nəqliyyat, mənzil tikintisi, xüsusi növdən olan yardım və s. üzrə federal 

xərclərinin cəmindən artıq idi.
 Belə bir şəraitdə iqtisadiyyatın tənzimlənməsi sisteminində sabitlik yaratmaq elementi kimi kredit və pul siyasətinin rolu genişləndirilməli olurdu.
         1980 – cı illərin əvvəllərindən ölkədə pul ehtiyatının az olması üzündən büdcə kəsirinin ödənilməsi, şirkətlərin investisiya həyata keçirməsi, əhalinin istehlak krediti götürməsi və s. çətinləşirdi. Nəticədə faiz dərəcələri yüksəlmişdir. Bu isə xarici  pul kapitalının ABŞ – a axmasına  səbəb olmuşdur. 1980 – 1994 – cü illərdə ÜDM – un tərkibində kapital qoyuluşunun xüsusi çəkisi qərb ölkələrindən geri qalırdı. Hər nəfər işçiyə düşən kapital qoyuluşunun həcmi də azalmışdır. Ona görə də, ABŞ ilə digər qabaqcıl ölkələr arasındakı fərq də azalmışdır. Belə ki, hər nəfər işçi hesabı ilə emal sənayesinə qoyulan investisiyanın həcminə görə Yaponiya 1970 – ci ildə ABŞ – ın 39% - ni təşkil edtiyi halda, 1988 – ci ildə bu göstərici 69% olmuşdur. Almaniya isə müvafiq olaraq 55% - dən  82% - ə çatmışdır. 1960 – cı illərdə əmək məhsuldarlığının artım surətinin azalması qərb ölkələrindən artıq olmuşdur. Nəticədə sənaye ölkələri əmək məhsuldarlığına görə ABŞ – a yaxınlaşmışlar (buna baxmayaraq hələki, ABŞ Yaponiya və qərb ölkələri rəqiblərini 20% qabaqlayırdı). Bütün bunlardan belə nəticə çıxarmaq olar ki, hər bir cəhətdən çox qüdrətli olan ABŞ – ın özündə də müəyyən iqtisadi çətinliklər baş verə bilirdi. Bunlara baxmayaraq Amerika iqtisadiyyatı çox məhsuldar və rəqabət qabiliyyətli bir iqtisadiyyat olaraq qalır. Real əmək haqqı  faktiki olaraq dəyişməmişdir. Gəlirlərin qeyri – bərabərliyi artmışdır, məşğulluq yüksəlmişdir.
         Beləliklə, XX əsrdə ABŞ – ın iqtisadiyyatında köklü dəyişiklik baş vermişdir. 1947 – ci ildən 2001 – ci ilədək olan müddətdə iqtisadiyyatın baza sahələrinin xüsusi çəkisi azalsa da, ümumi qüdrəti yüksəlməkdə davam edir. Belə ki, həmin müddətdə emal sənayesinin xüsusi çəkisi 28,9% -  dən 14% - ə enmişdir. ÜDM  isə 232 mlrd. dollardan 10,1 trln. dollara (2005 – ci ildə isə 12456 mlrd. dollara) çatmışdır. Kənd təsərrufatı məhsullarının xüsusi çəkisi 8,9% - dən 1,3% - ə ensə də həcmi xeyli artmışdır.
         Amerika iqtisadiyyatında 5 emal sənaye sahəsi daha həlledici rol oynayır:

· Yeyinti sənayesi – ümumi sənayenin 12,5
· Kimya sənayesi – 12,4% 
· Kompyuter və elektronika – 10,4%
· Avtomobil sənayesi – 8,8%
· Metal emalı – 8,3%
·  Dəzgahqayırma, təyyarəqayırma, nəqliyyat avadanlığı və digər sahələr – 47,6%
         Cəmi işçilərin 21,7% maddi istehsal sahələrində işləyir.
         2003 – cü ilin məlumatına görə ÜDM – un 12,7% - i emal sənayesində, 20,3% - isə maliyyə bölməsində yaradılmışdır. Maliyyə sahəsində çalışan hər bir işçi emal sənaye sahəsində çalışan hər bir işçidən 3 dəfə artıq məhsul yaradır. 

















           		

2. ABŞ – ın dünya iqtisadiyyatında rolu         

  Amerikan kapitalizminin formalaşmasının tarixi xüsusiyyətləri: Dünyada  ABŞ kimi ikinci bir dövlət tapılmaz ki, güclü çoxşaxəli  bir  təsərrüfata  malik  olsun və dünya təsərrüfatında belə güclü təsir göstərsin. Bununla bərabər ABŞ iqtisadiyyatı dünya təsərrüfatının digər ölkələrinin təsirinə məruz qalır. ABŞ - ın dünya iqtisadiyyatında olan xüsusi rolu amerikan sosializminin  formalaşmasının tarixi spesifikası ilə şərtlənir. ABŞ  9.4 mln km2 ərazidə yerləşməklə, dünyada bu göstərici  üzrə  4 - cü yeri  tutur (Rusiya, Kanada, ÇXR - dan sonra). ABŞ - ın  ərazisi təbii resurslarla zəngindir və həmçinin əlverişli iqlim şəraitinə malikdir. Faydalı qazıntılardan 100 növü ABŞ ərazisinin payına  düşür. O cümlədən dünya  xammal (mineral) ehtiyatlarının 20% - i bura daxildir: neft, təbii qaz, kömür və s. Əsas kənd təsərrüfatı rayonlarının iqlimi Kuban (Rusiya), Ukraynanın cənubu ilə eynidir və kənd təsərrüfatının məhsuldarlığı üçün tamamilə əlverişlidir.
 Kapitalizmə qədərki münasibətlərdə ABŞ - da elə bir maneə yox idi ki, 

məhsuldar  qüvvələrin  inkişafına maneə olsun(ölkənin cənubunda hökm sürən quldarlığın qalıqları istisna olmaqla). Ölkənin yaradılmasının əvvəllərində xeyli azad torpaqlar var idi.              
          Əmək haqqının nisbətən yüksək səviyyəsi və digər gəlirlər həm əvvəllər, həm də müasir zamanda başqa ölkələrdən gələnləri cəlb edir. Psixoloji cəhətdən bu insanlar  sosial aktivlik,  yüksək ruh,  əməyə və hər cür mərhumiyyətlərə hazır olmalarını nümayiş etdirirdilər. Genişlənmiş istehlak  bazarı kütləvi istehsalın inkişafını stimullaşdırır ki, bu da kifayət qədər iqtisadi artımın və baza sahələrinin inkişafının əsasını təşkil edir. Kütləvi istehsalın bir sıra sahələri  XIX əsrin axırı -  XX əsrin əvvəllərində yaradılmışdır. Belə ki, I dünya müharibəsi illərində yüngül avtomobillərin istehsalı üzrə ABŞ artıq milyon göstəricisini də aşmışdır (1916 - cı ildə 1.5 milyon avtomobil).
         Artıq  XX  əsrin  əvvəllərində ABŞ bir çox iqtisadi göstəricilər üzrə dünyada birinci yeri tutdu. I və xüsusilə II dünya müharibəsindən sonra isə ABŞ dünya sistemində lider mövqeyini qazandı. ABŞ bu müharibələrdə iştirak etsə də, onun ərazisi demək olar ki, ziyan görməmişdir. ABŞ ərazisində son müharibə 1865-ci ildə  (Cənubla Şimal arsında) başa çatmışdır. 1939 - 1944-cü illər ərzində  UMM (VNP)  ABŞ - da 43%, sənaye məhsulu isə 2,4 dəfə artmışdır. Əksinə keçmiş  SSRİ və Avropa  ölkələrinin  iqtisadiyyatı  ərazilərinin  tamamilə viran olunması ucbatından geridə qaldı. II dünya müharibəsinin başa çatmasından sonra ilk illər ərzində heç bir dövlət ABŞ - a ciddi iqtisadi rəqib kimi müqavimət göstərmək iqtidarında deyildir.  ABŞ - ın üstünlüyü o qədər əhəmiyyətli dərəcədə idi ki, hətta iri inkişaf etmiş ölkələr belə amerikan kapitalından birbaşa olaraq iqtisadi və maliyyə  asılılığında qalırdılar. ABŞ bütün ölkələri milli sərvətin həcminə və sənaye istehsalının həcminə görə mahiyyətcə qabaqlayırdı. Həmçinin  bura  daxili bazara  elmi - texniki tərəqqi və əmək məhsuldarlığının  ölçüsü, beynəlxalq ticarətin həcmi və kapital ixracı da daxildir (yəni bu sahələrə görə ABŞ üstünlüyü əldə saxlayırdı). ABŞ - da iqtisadi inkişafın sürətli olmasının iqtisadi planında, ilkin olaraq ölkədə bərqərar olan azad iqtisadi fəaliyyət prinsipi, 

rəqabətin qorunması və müdafiə olunması durur. Hələ 1890 - cı ildə antitrest  qanunvericiliyi qüvvəyə mindi. Bu qanun bazarların bölüşdürülməsi və qiymətlərin süni şəkildə saxlanması haqqında sövdələşmələrə qadağan qoydu, iri şirkətlər tərəfindən bazarın inhisarlaşmasını, həmçinin rəqabətin sarsıdılması üçün şirkətlərin qovuşmasını (birləşməsini) qadağan etdi. Amerikan iqtisadiyyatının vacib cizgilərinə aşağıdakıları aid etmək olar:
· Sahibkarkığın əsas kulmu (ayinləri /dini termindir/) və   ictimai şüurda  cəmiyyətin yarışmaq ruhunun kök  salması (aşılanması)
· Yüksək peşəkarlığa tələbat
· Uğura can atmaq, insanların əməyə olan yüksək motivasiyasını təmin edən firavanlıq
· Sahibkarlarda isə investisiyalara motivasiyanı təmin etmək (yəni xoşbəxt həyat, firavanlıq).
         Müharibədən sonra dünyanın yenidən qurulmasında ABŞ - ın rolu.  Kapitalist dünyasının vahid lideri olmaqla ABŞ müharibədən sonra dünyanın yenidən qurulmasında lider roluna iddia etməyə başladı. Qeyd etdiyimiz kimi XIX əsrin sonu XX əsrin əvvəllərində ABŞ əsas iqtisadi göstəricilərə görə birinci yerə çıxdı və Versal sülh müqaviləsindən  sonra  dünyanın sahibi  kimi  Böyük Britaniyanın  yerini tutmalı idi. Həmin dövrdə ABŞ dolları ən dəyərli və möhkəm valyuta oldu. Nyu - York isə  dünyanın ən böyük maliyyə və pul bazarına çevrildi. Amerikanlılar dünya ağalığını qətiyyətlə öz üzərinə götürdülər və özlərinin iqtisadi üstünlüyündən bəhrələnərək “Paks Amerikana” arzularını həyata keçirməyə cəhd etdilər. Bu arzu isə Amerikan himayəçiliyinə əsaslanan liberal  quruluşdan ibarətdir. 
          1948 – 50 - ci illərdə UDM indeksi ABŞ - da cəmi 6%, Qərbi Avropada 15%, Yaponiyada  9%,  keçmiş SSRİ - də isə 18% dərəcəsi üzrə artdı.
  ABŞ - da ikinci dünya müharibəsi dövründə qazanılmış iqtisadi üstünlüyünü  möhkəmləndirmək üçün  təkcə  iqtisadi göstəricilərin həcmi üzrə deyil, həm də keyfiyyət göstəriciləri üzrə - əmək məhsuldarlığı və istehsal xərcləri üzrə özlərinin 

mövqelərini gücləndirmək üçün tədbirlər həyata keçirdilər.
 Bu məqsədə, xüsusilə Tafta - Xartli qanunu (1947) xidmət edirdi ki, bunun köməyi ilə işə qəbul zamanı həmkarların mövqeyi zəilənirdi; bütün fəhlələr isə, onların həmkarların üzvü olub - olmamasında asılı olmayaraq qəbul olunurdu.    Yeni qanunvericilik əmək məhsuldarlığın yüksəldilməsi və istehsal xərclərinin azaldılmasına gətirib çıxartdı.
   Eyni zamanda ABŞ xarici iqtisadi fəaliyyətdə də özünün iqtisadi üstünlüyünü möhkəmləndirmək üçün əməli tədbirlər gördü. Müharibədən sonra Qərbi Avropanın yenidən qurulması planı adlandırılan Marşal planını irəli sürdülər. Marşal planına görə Qərbi Avropada xüsusilə Qərbi Almaniyada Amerika kapitalının intensiv investisiyalaşması  və Amerika bazarında Qərbi Avropa əmtəələrinin aktiv importunu nəzərdə tuturdu. ABŞ - ın belə siyasəti məqsədli idi. Soyuq müharibə dövründə Şərqi Avropa blokuna, Qarşılıqlı İqtisadi Yardım Şurası və Varşava  Müqaviləsi ölkələrinə qarşı mübarizədə  Qərb ölkələrinin mövqeyini gücləndirməkdən ibarət idi. O zaman bu bloklarda hakim rol keçmiş SSRİ - yə məxsus idi. Marşal planının və o vaxtı AFR - ın iqtisadiyyat naziri L. Erxardın proqramının həyata keçirilməsi nəticəsində Qərbi Almaniyanın iqtisadi potensialı yeni texniki  əsaslar üzrə sürətlə bərpa olundu. 1949 - cu ildə ABŞ - ın təşəbbüsü ilə NATO yaradıldı (Şimali Atlantika müqaviləsi Təşkilatı). Bu müqaviləni əvvəlcə 12 dövlət imzaladı. 1952 - ci ildə Türkiyə və Yunanıstan da NATO-ya qoşuldu. 1966 - cı ildə Fransa NATO hərbi təşkilatdan çıxdı.
   1955 - də ABŞ təşəbbüsü ilə Mərkəzi Müqavilə (SENTO) hərbi siyasi qruplaşma yaradıldı. Yaxın və orta Şərq üzrə İrak, İran, Pakistanın 1970 - ci illərin sonlarında bu qrupu tərk etməklə o, süqut etdi.
 Məşhur iqtisadçılar  XX əsrin ikinci yarısında iqtisadi həyatı şərti olaraq 3 dövrə üzrə bölürlər: 
1. İqtisadiyyatın dövlət tənzimlənməsinin məqsədi; 
2. Dünya iqtisadiyyatında ABŞ-ın vəziyyəti;
3. Qəbul olunmuş taxnologiyaların xarakteri.

   Birinci  dövr  xronoloji  olaraq 13 il sürdü.1946 - cı ildən 1957 - 1958 illərdəki  dünya  böhranına qədər. Bu  dövr  iqtisadiyyatın  vətəndaş  birliyi  üzrə  yenidənqurulması,  ictimai istehsalın strukturunun dəyişməsi, ETT - nin mühərrik kimi istifadə edilməsi və əmtəə və xidmətlərə istehlak tələbinin yüksəldilməsinin iqtisadi artımı ilə xarakterizə olunur. 
  Ikinci dövr də təxminən 15 il çəkdi (1959 - cu ildən 1974 - ci ilə qədər). Struktur  (neft)  böhranı ilə bağlı yeni iqtisadi böhran qopdu. Bu dövrdə dövlət tənzimlənməsi xeyli genişlənir. ABŞ hökuməti tam məşğulluğa və qiymətlərin sabitliyinə nail olmağa səy edir. Bu dövr 1961 - ci ildən 1969 - cu ilə kimi davam edir və “işgüzar tsikl” adlanır. Sonra Qərbi Avropa və Yaponiya tərəfindən rəqabətin yüksəlməsinə görə ABŞ – ın dünya iqtisadiyyatında  rolu bir qədər zəifləyir. Lakin bu hələ son deyildir. 
  Üçüncü dövr  1970 - ci illərin ortalarından başlayır. ABŞ - da bu dövr  əmək  məhsuldarlığının artım tempinin aşağı düşməsi və xərclərin artması ilə xarakterizə olunur. ABŞ - ın payı UMM(VNP) - də OESR üzvləri arasında 1961 - ci ildə 42,3% - dən 1975 - ci ildə 37,5% - ə endi. Yaponiyanın payı 7,0% - dən 12,3% - ə qalxdı.
  “Ümumi bazar” ölkələrinin payı (Böyük Britaniya, Belçika, Yunanıstan, Danimarka, İrlandiya, İtaliya, Lüksemburq, Fransa, AFR) demək olar ki, ABŞ - ın səviyyəsinə yaxınlaşdı. Bu dövrdə ABŞ - ın iqtisadi vəziyyətinin zəifləməsinin əsas faktoru kimi ölkə daxilində rəqabətlə müqayisədə kapital yığımının aşağı səviyyədə olması şərtləndirilir.
  Üçüncü  dövrdə neft qiymətlərinin qalxması ABŞ - ı enerji qoruyucu texnologiyalarının tətbiqinə, ictimai istehsalın strukturunun dəyişdirilməsinə məcbur etdi. Dövlət tənzimlənməsinin Keynsçilik nəzəriyyəsi öz yerini monetarizmə verdi. Burada ön planda pul -  kredit tənzimlənməsi durur. Sahibkarlıq fəaliyyətində muzdlu işçilərin iştirakının yeni dalğası diqqəti özünə çəkdi. Fəhlələrin fikirlərinin nəzərə alındığı şirkətlərdə (qərarların qəbul olunması prosesində) əmək məhsuldarlığı 46% - dən yuxarı oldu.

 Digər tərəfdən fəhlələr şirkətin aksiyalarına  sahib olduqları üçün müəssələrin işində iqtisadi səmərəlilik artır.  Bu şərtlər 70 - ci illərlə müqayisədə 80 - cı illərdə həm həcmcə, həm də keyfiyyət göstəriciləri üzrə yaxşılaşmaya səbəb oldu. Bunun sayəsində ABŞ dünya təsərrüfatında tutduğu mövqeyini qoruyub saxlamağa nail oldu.
  Dünya təsərrüfatında ABŞ-ın müasir vəziyyəti. Dünya iqtisadiyyatında  ABŞ - ın müasir  liderlik vəziyyətinin  üç əsas mövqe ilə təmin olunması nəzərə çarpılır: 
· daxili bazarın nəhəng miqyası ilə
· elmi-texniki potensialın yüksək səviyyəsi ilə
· digər ölkələrlə dünya təsərrüfat əlaqələrinin güclü və geniş yayılmış şəbəkəli sistemi ilə. 
  Daxili  bazarın  nəhəng miqyası  haqqında çoxsaylı misallar gətirmək olar: dünyada ÜMM - ın ən böyük həcmi, cari istehlaka və investisiyaya istiqamətlənən ən iri vəsaitlər ABŞ - a məxsusdur. ABŞ dünyada ən iri elmi - texniki potensiala malikdir. Heç bir ölkə maşın və avadanlıq istehsalına görə ABŞ ilə müqayisə oluna bilməz. Maşın texniki məmulatların dünya  üzrə 40% - i ABŞ - da istehsal olunur. ABŞ - da 2000-ci illərin əvvəllərində elmi əməkdaşların sayı 3 mln nəfərdən çox olmuşdur. İşçi qüvvəsi arasında elm və mühəndislərin xüsusi çəkisinə görə ABŞ liderdir: hər 10 min nəfər məşğul olan əhaliyə 280 alim və mühəndis düşür  (Yaponiyada 240,  Almaniyada 210,  Fransada 165).
    Dünya təsərrüfatı əlaqələrinin güclü,  geniş yayılmış sistemi,  əmtəə və xidmətlərinin eksport-importunun geniş axını, ABŞ - dan və ABŞ - a kapital axını ilə xarakterizə olunur. Son zamanlar xarici ticarətdə və investisiyalarda baş vermiş dəyişiklikləri də qeyd etmək lazım gəlir. Dünya təsərrüfatı əlaqələrində ABŞ - ın əhəmiyyətli təsiri, müasir dövrdə resurs qoruyucu texnologiyaların strukturundakı artan rolu və digər ölkələrin onu xammal göndərməyin əvəzində ABŞ - dan imtiyaz almağa cəhd etməklə müəyyənləşir. Həmin ölkələr ABŞ bazarlarında  öz  əhatələri  üçün  “yuva” yaratmaq məqsədini güdürdülər. 

    Xammal əldə etməklə çətinlik çəkmədən, ABŞ resurs qoruyucu texnologiyalarının daha da təkmilləşdirilməsinin qayğısına qalır.
    Xarici iqtisadi fəaliyyətdə əhəmiyyətli dəyişikliklər kapitalın hərəkətində,  xüsusilə  birbaşa  kapital  qoyuluşunda  nəzərə çarpır. TMK xarici filiallara iri vəsaitlər sərf edirlər. Qərbdə “ikinci iqtisadiyyat” adlandırılan müəssə və firmaların ümumi satış həcmi ABŞ-ın ÜMM - un 32% - ni təşkil edir. ABŞ - ın neft sənayesinin nəhənglərinin (1994 -1 995-ci illərdə) 50% - dən çoxu  xaricə  sərmayə qoymuşlar. XX əsrin sonunda ABŞ - ın xaricdə, bazar qiymətlərilə birbaşa kapital qoyuluşları 870 mlrd. dollardan çox, xarici birbaşa investisiyaların həcmi isə 740 mlrd dollardan çox olmuşdur. Amerika iqtisadiyyatının intensiv investisiyalaşdırılması,  mütəxəssislərin fikrincə,  onun gücünün vacib əlamətidir.1996 - cı illə müqayisədə 2000-ci ildə “böyük yeddilər” də iqtisadiyyatın orta artım tempi 2.2% - dən 2.6% - ə qalxmışdır. BVF rəyinə görə,  buna səbəb,  struktur islahatlar və sərt maliyyə siyasəti olmuşdur.


























3. ABŞ – ın dünya iqtisadiyyatına təsiri amilləri
         Dünya təsərrufatı inkişafının müasir mərhələsində təsir amili kimi milli bazarın həcmi və səviyyəsi böyük rola malikdir. ABŞ – da  hər cürə  ehtiyatların zənginliyi ona imkan verir ki, xarici mənbələrdən asılı olmasın və öz makroiqtisadi siyasətində daha sərbəst hərəkət etsin. Bir çox ölkələrin öz  məhsullarının satış və xidmətinin həcmi Amerikanın milli bazarının tələbindən asılıdır. Çünki, Amerika iqtisadiyyatında olan dəyişikliklər və Amerika bazarına gəlmək şərtlərinin dəyişməsi idxal və ixrac edən kompaniyaların vəziyyətinə asaslı sürətdə təsir edə bilir. Belə ki, məsələn ABŞ inkişaf etmiş maşınqayırma sənayesinə malik olduğu halda, həm də bu sahədə güclü idxalçı kimi çıxış edir. Dünya üzrə ixrac olunan maşın və avadanlıqların təqribən 20% - ni, eləcə də yanacağın 20% - ni idxal edir. Beləliklə, başqa ölkələrin Amerika bazarına olan marağını artırır.
         Başqa ölkələrlə müqayisədə ABŞ – ın milli iqtisadiyyatında ixracın xüsusi çəkisi o qədər də çox deyildi. Belə ki, ABŞ – ın bütün ixracı ÜDM – un 7 – 8% - ni 

təşkil edir (2005). Lakin bəzi sahələrdə ixracın həcmi çoxdur. Məsələn, ABŞ kənd təsərrufatı məhsulunun 25% - ni, bəzi məhsulların isə 50% - ə qədərini ixrac edir. Buradan da aydın olur ki, ayrı – ayrı sahələr beynəlmiləlləşmə dərəcəsinə görə fərqlənirlər, beynəlxalq əmək bölgüsündə eyni səviyyədə iştirak edə bilmirlər.
         ABŞ mütləq mənada idxalın və ixracın həcminə görə dünyada birinci yeri tutur. 2005 – ci ildə dünya üzrə cəmi ixracın 9,3% (907,2 mlrd. dol), idxalın isə 17,5 – i (1732,3 mlrd. dol.) ABŞ- ın payına düşmüşdür. ABŞ çoxlu kənd təsərrufatı məhsulları ixrac edən ölkədir. Belə ki, dünya üzrə cəmi buğda ixracın 35% - ni, qarğıdalı və paxlalının 69% -ni, pambığın 25% - ni, düyünün 18% - ni, tütünün 12% - ni ABŞ həyata keçirir. Özünün kənd təsərrufatı məhsulunun 25% - ni ixrac edir.
         ABŞ – ın cəmi daxili tələbinin 12% - i idxal hesabına ödənilir. Bəzi məhsullarda isə bu göstərici nisbətən artıqdır. Məsələn, parça, polad və bir çox digər məhsullar üzrə tələbatın 20% - ni idxal hesabına ödənilir. Eləcədə ABŞ – ın satdığı avtomobilin 30% - i idxal hesabına (bunun 19% - i Yaponiyadan, 4% - i Qərbu Avropadan, 4% - i Koreyadan idxal edilmişdir) həyata keçirilir.
         Son illərdə dəzgah və avadanlıq satışının 50% - i, məişət elektronikası, ayaqqabı və bir çox digər məhsul satışının 80% - ni idxal hesabına olmuşdur. Yaponiya öz ixracının 27 – 29% - ni, Almaniya – 8 – 10% - ni ABŞ – ilə həyata keçirir. Son illərdə ABŞ bir çox digər ölkələrin də ixrac məhsullarının istehlakçısına çevrilmişdir. Belə ki, 90 – cı illərdə Meksika cəmi ixracının 91,1% - ni, Tayvan 46,2% - ni, Flippin 40,4% - ni, C.Koreya 38,1% - ni, Braziliya 32,0% - ni, Sinqapur 21,6% - ni ABŞ- ilə həyata keçirmişdir. ABŞ bazarına çıxış Yaponiya və Qərb ölkələrinin iqtisadi inkişaf amilinə çevrilmişdir.
         Dünya iqtisadiyyatında ABŞ – ın böyük rolunu qeyd edərkən ABŞ texnologiyası axınını da göstərmək vacibdir. Dünyada ancaq iki ölkə (texnologiya alıb vermək baxımından) aktiv balansa malikdir – ABŞ  və İsveçrə.
         ABŞ ən qabaqcıl elmtutumlu məhsul ixrac edən ölkədir. 2001 – ci ildə cəmi elmtutumlu məhsul ticarətinin 19,4% - i ABŞ – ın 14,9% - i Almaniyanın, 12,4% -    

12,4% - i Yaponiyanın  payına  düşmüşdür. Həmin illərdə ABŞ – ın cəmi idxalının 14 % - i elmtutumlu məhsullar olmuşdur.                                      
          Dünya üzrə elektron hesablama maşınları üçün hazırlanmış proqramların 70% - i ABŞ – ın payına düşür.
         ABŞ – ın “ikinci iqtisadiyyatı” 
         Son onilliklərdə ABŞ – ın dünyadakı mövqeyində güclü dəyişiklik baş vermişdir. Bu, xaricə birbaşa investisiyanın artması ilə əlaqədardır. Transmilli kompaniyaların xarici ölkələrə yönəltdiyi birbaşa investisiyanın artması ilə, başqa ölkələrin təsərrufatları ilə ABŞ iqtisadiyyatının əlaqələri (xarici ticarətə nisbətən) daha da genişlənir, beynəlxalq istehsalın formalaşması güclənir.
         Birbaşa xarici investisiyanın vasitəsilə yaradılan beynəlxalq istehsal, iqtisadi ədəbiyyatlarda “ikinci iqtisadiyyat” adlanır. ABŞ – ın “ikinci iqtisadiyyatı” dünya sistemində xüsusi mövqeyə malikdir. Bu sahənin müəssələrinin cəmi satışının həcmi ABŞ – ın ÜDM – nın 32% - nə bərabərdir. Beləliklə, ikinci iqtisadiyyatın əsasını xarici sənaye müəssisələri təşkil edir.
         Demək olar ki, son vaxtlar birbaşa xarici investisiyanın artması prosesi daha qlobal xarakter almışdır və beləliklə, təsərrufat təyatının beynəlmilliləşməsi genişlənmişdir. Burada ABŞ – ın mövqeyi də güclənir. Qeyd etməliyik ki, 2000 – ci illərin məlumatına görə ABŞ – da fəaliyyət göstərən cəmi TMK – ların sayı 4 mindən artıqdır ki, bunların 17 – 18 min filialı vardır. Xaricə birbaşa kapital ixracının 90% - dən artığı məhz həmin TMK – lar tərəfindən həyata keçirilir.
         Son on ildə (1993 – 2002) ABŞ – ın xaricdə toplanmış cəmi birbaşa kapitalı 2,7 dəfə artaraq 1520,9 mlrd. dollar olmuşdur. Bu dünya üzrə cəmi birbaşa investisiyanın 22,2 % - nə bərabərdir. Müqayisə üçün göstərməliyik ki, burada Böyük Britaniya – 15%, Fransa – 9,5%, Almaniya – 8,4%, Niderland – 5,2%, Yaponiya - 4,8% təşkil edir.
         2003 – cü ilə ABŞ – ın cəmi xarici aktiv vəsaiti 7202 mlrd. dollar, ABŞ – da olan cəmi xarici aktiv vəsait isə 9633 mlrd. dollar təşkil edir.

                                                                                                                                 19
         ABŞ – ın cəmi istehsal gücünün 20% - dən artığı bu “ikinci iqtisadiyyat” çərçivəsində cəmlənibdir. Xaricdə ABŞ kapitalının nəzarət etdiyi 22 mindən artıq müəssisədə - 10 mln. fəhlə çalışır.
         ABŞ – ın orta illik birbaşa investisiyanın həcmi 120 – 150 mlrd. dollar təşkil edir.
         Son dövrlərdə ABŞ – ın investisiya fəaliyyət mexanizmində müəyyən dəyişikliklər də özünü göstərir. Bura aşağıdakı amillər təsir edir ;
1) Aİ çərçivəsində vahid bazarın yaradılması
2) Yeni sənaye ölkələrinin xarcə investisiya prosesinə qoşuıması
3) Keçmiş sosialist ölkələri şəxsində yeni kapital qoyuluşu dairələrinin yaranması
         ABŞ – ın TMK – ları özlərinin biznesin qloballaşması planlarında ilk növbədə  Qərbi Avropanın orta səviyyəli ölkərində beynəlxalq istehsalın artırılmasına daha çox maraq göstərirlər. Belə ki, məsələn, 2002 – ci ildə İrlandiya, İspaniya və Portuqaliyanın iqtisadiyyatına daha çox investisiya qoymuşlar (burada ixtisaslı əmək, inkişaf etmiş infranstruktura və xarici iqtisadi fəaliyyətin loberallaşması səviyyəsi yüksəkdir).
         Eyni zamanda Latın Amerikası və Cənub – Şərqi Asiya ölkələrinin avtomobil sənayesi də fərqləndirilir. Məsələn, Braziliya və Meksikanın milli avtomobil sənayesinin 60 – 70% - i ABŞ – ın şirkətlərinin hesabına fəaliyyət göstərir.
         Tailandda ildə 800 min avtomobil buraxılır. Milli avtomobil sənayesinin 90% - i Qərbin və xüsusilə ABŞ – ın TMK – nın nəzarətindədir.
         ABŞ – ın “general motors”  avtomobilqayırma şirkəti Tailandın avtomobil sənayesinin inkişafına 750 mln. dollar investisiya qoymağı planlaşdırıbdır. Bunun müqabilində Tailand ildə 100 min avtomobil buraxmaq imkanı əldə edəcəkdir ki, bunun da 70% - ni ixrac edəcəkdir. ABŞ – ın TMK – nın mövqeyi İEOÖ – in elektron sənayesində də çox genişdir. Belə ki, 2002 – ci ilin əvvəlinə bu şirkətlər Cənub – Şərqi Asiya ölkələri Birliyində  (ASEAN) 50 zavod tikilib istifadəyə veribdirlər. 

Bunlar əsasən EMV üçün yarımkeçiricilər, informasiya sistemi və komplektləşdirmə yığımı üzrə ixtisaslaşmışlar. Burada da həmin məhsulların əsasən ixracı nəzərdə tutulmuşdur.
         1990 – cı illərdə ABŞ TMK – nın cəmi birbaşa kapitalının 76% - i İEÖ – in payına düşdüyü halda 2002 – ci ildə bu göstərici 68,9% olmuşdur.
         Hazırda ABŞ tərəfindən ən çox investisiya qoyulan ölkələr Böyük Britaniya -  255,4 mlrd. dollar, Kanada -  152,5 mrld.dollar, Niderland – 145,5 mlrd.dollar, İsveçrə - 70,1 mlrd. dollar və Yqponiya  - 65,7 mlrd.dollar.
         Aİ 15 ölkələrinin xüsusi çəkisi 700 mlrd.dollar və yaxud ABŞ – ın cəmi birbaşa investisiyasının 46% - ni təşkil edir.
         İnkişaf etməkdə olan 130 ölkənin iqtisadiyyatına qoyulan birbaşa investisiyasının həcmi isə 456,4 mlrd. dollar və yaxud 30% - dir (2002).
         ABŞ – ın dünya iqtisadiyyatına təsiri Beynəlxalq təşkilatlardakı mövqeyi vasitəsi ilə də həyata keçirilir. Məsələn, BVF – də ABŞ – ın 472 səsi var, bu 17,14% - ə bərabərdir. Bu Yaponiya (4), Almaniya (4), Fransa (4) və Böyük Britaniya (4) birlikdə malik olduğu səsdən artıqdır. Odur ki, ABŞ – ın razılığı olmadan BVF – in icra şurası hər hansı bir qərar qəbul edə bilmir.
         Bütün bu transmilli şirkətlərin investisiyalarından əldə edilən gəlir ABŞ – ın xarici fəaliyyətinin maliyyələşdirilməsinin və beynəlxalq əməkdaşlığın inkişafına ən zəruri mənbəi hesab edilir. Öz növbəsində ABŞ da, hazırda birbaşa xarici kapital qoyuluşunu özünə cəlb edən (həzm edən) ən böyük xüsusi çəkiyə malikdir – 21%. Bunun da 65% - i Qərbi Avropa ölkələrinin payına düşür.
         2000 – ci ildə Amerika iqtisadiyyatına yönəldilən xarici investisiyanın 23,6% - i İngiltərənin kompaniyaları, 19,4% - i Yaponiya tərəfindən həyata keçirilirmişdir. Birbaşa investisiyanın 37% - i emal sənayesinə, 15% - i isə ticarət dairəsinə sərf edilmişdir.
         ABŞ – ın borc kapitalındakı mövqeyi də güclüdür. Amerika təsərrufatı güclü daxili bazara əsaslanır. Ölkənin kompaniyaları yalnız güclü kreditor kimi çıxış etmir. Başqa ölkələrin borc kapitalından da geniş istifadə edirlər.
                                                                                                                                 21
 ABŞ – ın daxili maliyyə bazarı o qədər təkmildir ki, o, ildə xaricdən 100 – 150 mlrd. dollar vəsait qəbul dib yerləşdirmək imkanına malikdir. ABŞ – ın daxili kredit bazarının miqyası dünya üzrə pul vəsaitinin hərəkətinə güclü bir amil kimi təsir edir.
        ABŞ – ın TMK – rı və onların müəssisələrinin gücü ilə xaricdə 3 trl. Dollar həcmində əmtəə və xidmətlər istehsal edilir. Bu isə həmin ölkələrin iqtisadi inkişafına güclü təsir edir. Dünya üzrə elmi – tədqiqat təcrübə konstruksiya işlərinə (ETTKİ) çəkilən xərcin 40% - i ABŞ – ın payına düşür. 

4.  ABŞ iqtisadiyyatının əsas tərkib hissələri


            Hər bir ölkə iqtisadiyyatının ən birinci tərkib hissəsi onun təbii ehtiyatlarıdır. Birləşmiş Ştatlar mineral resurslarla və əkinə yararlı münbit torpaqlarla zəngindir və ona mülayim iqlim şəraiti bəxş edilmişdir. O, həmçinin Atlantik və Sakit okean suları, eləcə də Meksika körfəzi ilə əhatə olunmuşdur. Burada kontinenti kəsib keçən çaylar axır və Böyük göllər — Kanada ilə ABŞ sərhədi boyu yerləşən beş böyük göl əlavə naviqasiya imkanları yaradır. Bu geniş su yolları uzun illər ölkə iqtisadiyyatının yüksəlişinin formalaşmasına və ABŞ-ın əlli müstəqil ştatının vahid iqtisadi məkan daxilində birləşməsinə böyük yardım göstərmişdir. 
         Korporasiyalar istehsal edəcəkləri mallar və xidmətlər üçün lazım olan resursları əldə edə bilməkdən örtü maliyyə ehtiyatlarına malik olmalıdır. Onlar öz aksiyalarını (öz aktivlərindəki   səhm paylarını) və ya istiqraz vərəqələrini (uzunmüddətli pul borclarını) sığorta şirkətlərinə, banklara, pensiya fondlarına, ayrı-ayrı fərdlərə və digər investorlara satmaqla lazım olan kapitalın həcmini xeyli genişləndirirlər. Bəzi institutlar, xüsusilə də banklar korporasiyalara və ya digər müəssisələrə birbaşa pul borc verirlər. Federal və ştat hökumətləri bu maliyyə sisteminin təhlükəsizliyini və möhkəmliyini təmin etmək və investorların ətraflı məlumat əsasında qərar çıxara bilmələri üçün azad informasiya axınını gücləndirmək məqsədilə müfəssəl qanunlar və tənzimləmə sistemi işləyib hazırlamışlar.
         Daxili məhsul artımı bir ildə istehsal olunan mal və xidmətlərin ümumi həcmi ilə ölçülür. ABŞ-da bu göstərici sürətlə artır: 1983-cü ildə 3,4 trilyon dollardan çox olan bu göstərici 1990-cı ildə təxminən 8,5 trilyon dollara qədər yüksəlmişdir. Bu rəqəmlər iqtisadiyyatın sağlamlıq dərəcəsini müəyyən etməyə imkan versə də, ölkə rifahının heç də bütün aspektlərini dəyərləndirmək üçün kifayət etmir.

          Daxili məhsul artımı iqtisadiyyatın istehsal etdiyi mal və xidmətlərin bazar dəyərini göstərir, ancaq o, xalqın yaşayış səviyyəsinin keyfiyyətini ölçmür. Məsələn, fərdi səadət və ya təhlükəsizlik, yaxud təmiz ətraf mühit və möhkəm sağlamlıq kimi bir çox vacib göstəricilər onun fəaliyyət dairəsindən kənarda qalır.

NƏTİCƏ:
         Hər bir ölkə iqtisadiyyatının ən birinci tərkib hissəsi onun təbii ehtiyatlarıdır. Birləşmiş Ştatlar mineral resurslarla və əkinə yararlı münbit torpaqlarla zəngindir və ona mülayim iqlim şəraiti bəxş edilmişdir. O, həmçinin Atlantik və Sakit okean suları,  eləcə də Meksika  körfəzi  ilə  əhatə olunmuşdur.  Burada kontinenti kəsib keçən çaylar axır və  Böyük  göllər — Kanada ilə  ABŞ  sərhədi  boyu yerləşən beş  böyük  göl  əlavə  naviqasiya imkanları  yaradır. Bu  geniş su yolları uzun  illər ölkə  iqtisadiyyatının yüksəlişinin formalaşmasına  və ABŞ - ən əlli müstəqil ştatının vahid iqtisadi məkan daxilində birləşməsinə böyük yardım göstərmişdir.  ABŞ iqtisadiyyatı qarışıq iqtisadiyyatdır.
Deyildiyi kimi, ABS iqtisadiyyatı ona görə qarışıq iqtisadiyyatdır ki, həm özəl biznes, həm də dövlət onda mühüm rol oynayır. Həqiqətən də Amerikanın iqtisadi tarixində ən uzun sürən bəzi mübahisələr məhz ictimai və özəl sektorların  müvafiq rolları  ilə  bağlı olmuşdur.
ABŞ iqtisadiyyatı müxtəlif yollarla dəyişmişdir: əhali və işçi qüvvəsi böyük axınla fermer təsərrufatlarından şəhərlərə, tarlalardan fabrik-zavodlara və xüsusilə də xidmət sənayesi sahələrinə uz tutmusdur. Bugünku iqtisadiyyatda fərdi və sosial xidmət təchizatçılarının sayı  kənd təsərrufatı və sənaye məhsulları istehsalı ilə məşğul olanların sayından qat-qat çoxdur. Statistik məlumatların da göstərdiyi kimi, son əsrdə iqtisadiyyat inkişaf edərək kompleks şəkil aldıqca özü üçün işləməkdən özgələri üçün işləməyə doğru uzunmüddətli kəskin dönüş yaranmışdır.

